
ABSTRAKT
Tema e këtij punimi të Diplomës mbështetet në krijimin e një hapësire të përshtatshme
për të kaluar disa ditë në pushim.
Arsyeja e përzgjedhjes së temës së tillë është që të sprovoja aftësitë e mia në zgjidhjen më të
mirë të mundshme të funksionit të vilës dhe duke e përshtatur me lokacionin e përzgjedhur si
dhe zhvillimin e turizmit në këtë zonë historike.
Lokacioni i përzgjedhur gjendet në fshatin Jezerc komuna e Ferizajit.Arsyeja kryesore që më
ka shtyrë ta përzgjedhë këtë lokacion kanë qenë bukuritë natyrore, ajri i pastër si dhe pozita e
fshatit me mundësi të çasjes në dy qendra të Kosovës.
Në bazë të informative të nxjerrura nga literatura rreth projektimit të vilave , analizave të
lokacionit arrita që të projektojë një vilë malore në përshtatje maksimale me lokacion

Fjalët kyçe: Përshtatje me lokacionin,zhvillimi i turizmit,pozita .

1. HYRJE

Projektimi i vilës ka për qëllim ofrimin e mundësive për rekreim , largimin nga zhurmat e
qyteteve,largimi nga stresi dhe jeta dinamike në përgjithësi.
Zgjedhja e një teme të tillë ka ardhur si mungesë e këti lloji të vilave në këtë zonë.
Parcela ka qasje në rrugen e qytetit Ferizajit përmes rrugës së fshatit , gjithashtu dhe ka
qasje në qytetin e Prizerenit përmes rrugës së fshatit.
Vila malore do të jetë e banimit të përkohshëm me katër antarë gjithsej : dy prindërit dhe
dy fëmijë.Në aspektin profesional prindi do të jetë piktorë ku do të ketë hapësirat e tijë
për zhvillimin e talentit gjatë qëndrimit në këtë vilë.
Përzgjedhja e lokacionit u bë duke analizuar kushtet e lokacionit,terrenin,qasjen në të .
Deri tek projektimi i kësaj vile,kemi ardhur nëpër disa faza:analizave të
lokacionit,anketimi ,matjeve ne teren etj.
Përmes projektimi të kësaj vile i është kushtuar kujdes i veçantë natyrës,duke i përshtatur
projekti me natyrën.

2.SHQYRTIMI I LITERATURËS
Në kuptimin etimologjik fjala Vilë rrjedh nga Italishtja villa, respektivisht nga Latinishtja
“villae” - shtëpi rurale/ fshati e percjellë me ndërtesa ferme. Kuptimi, definimi dhe
konceptimi i Vilës si objekt dhe entitet gjeografik është zhvilluar dhe ka ndryshuar në kohë
dhe hapësirë veçanërisht në Evropën kontinentale. Një rezidencë/ shtëpi fshati e madhe dhe
luksoze .
Një shtëpi e madhe fshati e epokës Romake, që posedon pronë dhe përbëhet nga ferma dhe
ndërtesat e banimit të kompozuara rreth një oborri të brendshëm. Në epokën Romake, vila
ishte shtëpi fshati e shtresës së lart të shoqërisë, mirëpo qysh prej origjinës së saj si vilë
Romake, ideja dhe funksioni i një vile ka evoluar dhe ndryshuar në mënyrë të
konsiderueshme.
Një shtëpi e pavarur apo gjysmë e pavarur në një krahinë banimi, veçanërisht e stilit
Viktorian apo Eduardian. Fillimisht e koncipuar si shtëpi fshati apo fermë Romake, termi
'vilë' u ripërtëri në Angli në shek. XVIII ndër influencën e Palladios dhe si term u përdor për
shtëpitë më të vogla dhe kompakte të fshatit. Më vonë në shek. XIX u përdor për të
përshkruar çdo shtëpi suburbane.
Në të folurën moderne, termi “vila” mund t'i referohet rezidencave / shtëpive të tipeve dhe
madhësive të ndryshme, të rangut të vilave dyshe suburbane “gjysmë të pavarura” dhe
rezidencave në kontekstin urban. Sot, ndryshimet e vazhdueshme dhe konceptet e
ripërtëritura të stilit të jetesës së njerëzve sjellin dhe krijojnë gjithnjë e më tepër nevoja për
kualitetet e përgjithshme të banimit. Për më tepër kërkesat për vila dhe rezidenca kanë
marshuar drejtë sferës së dimensionit psikologjik dhe kulturor. Si rrjedhojë edhe ka lindur një
trend i ri dizajni dhe kërkesa të reja për qasjen ambientale, organizimin e kthinave,
përzgjedhjen e materialeve dhe konceptin e dizajnit. Kjo qasje rezulton në krijimin e
hapësirave më natyrale për banim dhe më të përshtatshme duke përdorur gjuhën më natyrale
dhe më të pastër të dizajnit, duke u dhëne atyre një shpjegim të kapshëm dhe të gjallëruar të
konceptit të dizajnit arkitektonik në faktin se ndërtesat lindin me qëllimin për t'u shërbyer
njerëzve.(1)

Vilat si objekte ekskluzive , individuale / familjare të banimit janë ndër ndërtesat
arkitektonike që kanë pësuar me së shumti ndryshime kuptimore, strukturale, kulturore,
kontekstuale e qasje ambientale, në këtë kuptim edhe termi “vila” është përdorur në mënyra
të ndryshme në kohë dhe hapësirë. Influencat e ndryshme gjatë historisë kanë bërë që shumë
nga karakteristikat e vilave të ndryshojnë në mënyrë të konsiderueshme, mirëpo edhe disa
karakteristika të tyre të lashta të ruhen ende në disa regjione, gjerë në ditët e sotshme. Shtetet
/ perandoritë të cilat kanë sunduar më kohë të gjatë pjesë të mëdha të Botës po ashtu kanë
pasur edhe shtresën e pasur/ elitare e cila edhe ka komisionuar ndërtimin e disa prej vilave më
impozante që kanë lenë gjurmë në historinë e artit, arkitekturës dhe kulturës së përgjithshme.
Në aspektin e zhvillimit kronologjik / historik të vilave në kohë dhe hapësirë, si radhitje më
karakteristike mund të vejmë në pah : Vilat Romake, Vilat e Renesances, Vilat Klasike dhe
Neoklasike, Vilat Moderne, Vilat Postmoderne dhe Bashkekohore. (2)

Figura 1 Vila Adriana – Mbetjet aktuale nga kompleksi

Vilat Moderne

Pasqyrojnë tendencat konceptuale, materiale, sociale e kulturore të shek. 20 e këndej. Vilat
moderne janë mishërim i ideve të reja në arkitekturë e më gjerë, një proklamim i thjeshtësisë
dhe pastërtisë së formave, linjave, proporcioneve dhe materialeve, po ashtu edhe ndërlidhjes
dhe organizimit e kthinave të ndryshme dhe ambientit të jashtëm. Si shembull dotë marim
Vilen Savoye të Le Corubier në të cilën i paraqet 5 pikat e tijë të cilat janë : Shtyllat/ pilonat,
Fasada e bardhë, Dritaret horizontale /panorama, planimetri e lirë me anë të konstruksionit
skeletor dhe kulmi i gjelbëruar. (3)

Fig.2 – Le Corbusier- Vila Savoye 1928-1931 , Poissy Francë

Vila familjare / rezidenciale

Ndryshimet e vazhdueshme dhe konceptet e ripërtëritura të stilit të jetesës së njerëzve sjellin
dhe krijojnë gjithnjë e më tepër nevoja për kualitetet e përgjithshme të banimit

Vilat për pushim

Vilat për pushim janë mjaft të përhapura në Evropë, dhe destinacionet kryesore përfshijnë:
Spanjën, Francën, Gjermaninë, Greqinë dhe Turqinë. Ndërsa në SHBA, Florida, Havai dhe
Kalifornia janë destinacionet më të preferuara të Vilave për Pushim.
Llojet e vilave te pushimeve jane keto :
a. Vilë verimi- Shtëpi për verim
b. Kabinë pushimi - Shtëpizë për pushim
c. Vila luksoze për pushim - në Rezorte

(1)

Vila në Pyll, Holandë 1992-1993-Rem Koolhaas

Lokacioni i Viles është një parcelë prej 5000 m²,në një pyll prej pishave të rritura në rërë të
imët plazhi.Përkrah kushteve të terrenit jo-stabil,kërkesa specifike përfshinin edhe kufzimin e
lartësisë në 4 metër mbi rrugën ndanë parcelës,si dhe kufizim të theksuar të sipërfaqës së
lejuar për ndërtim.Manipulimet e terrenit ishin ato që pasuan.Një shteg ndër-kalimi u hap
ndër vilë në mënyrë që të mundësoj efikasitetin e qasjes dhe daljes me automjet apo në
këmbë.
Programi përbëhej nga shërbimet e dy rezidencave të përhershme-për prindër-dhe për tri
vajzat e rritura , të cilat në këto rrethana ishin më shumë si mysafire në shtëpinë e
prindëreve.Për ta venitur prezencën e mungesës së tyre, u paraqit një ndarje programatike,e
materializuar nga pllaka – e mbajtur nga njëra shtëpi , e cila mban tjetrën.Në nivelin zero,një
mur mbështjellës definon kontinuitetin e hapësirave të brendshme dhe patiot për motelin e
vajzave,janë të futur në konfiguracionin e terrenit.Kuverta fluturuese mban kontinjerin e
kristalizuar të hapësirave për prindër.Vet muri është ai që përmban të gjitha elementet
funksionale,duke diktuar aktivitetet e afërta por në të njëjtën kohë duke lënë hapësirat që e
rrethojnë të lira brenda kutisë së qelqit-I shkëputur fizikisht por inkluziv në aspektin pamor
me peisazhin rrethues.Trajtime të ndryshme të qelqit dhe hijezimeve e manipulojnë këtë
relacion në varësi të programit dhe orientimit.Nyja e vilës është një rampë qendrore e cila
siguron lidhje vizuale dhe funksionale në mes të dyja pjesëve plotësuese.Në mënyrë
paradoksale.

Fig 3 – Vila në Pyll, Holandë 1992-1993-Rem Koolhaas

Fig 3.1 – Prerjet gjatësore të vilës

BORDEAUX VILLA
Një çift jetonte në një shtëpi shumë të vjetër por të bukur në Bordo të Francës.Vite më pare ,
ata donin një shtëpi të re , ndoshta,një shtëpi mjaftë të thjeshtë.Ata ishin duke hulumtuar në
arkitekt të ndryshëm.Mës pas , burri pësoi një aksident automobilistik.Ai dysh vdiq,por
megjithatë mbijetoi.Tani atij i nevojitej një karrige invalidësh..Dy vite me vonë, çifti filloi të
mendojë përsëri për shtëpinë.Tani shtëpia e re mund ta çlironte bashkëshortin nga burgu që
shtëpia e tyre e vjetër dhe vet qyteti mesjetar i bënte atij.E kundërta e asaj nga ç’mund të
prisni ju,i tha ai arkitektit,Unë nuk dëshirojë një shtëpi/vilë të thjeshtë.Unë dua një shtëpi
komplekse sepse shtëpia/vila ime do të definoj botën time..Ata e blenë një kodrinë me pamje
panoramike mbi qytet.Arkitekti propozoi një shtëpi-apo më mire të themi tri shtëpi mbi njëra
tjetrën.E poshtmja ishte si shpellë-një seri kavernash të gërmuara nga kodrina për jetën më
intime të familjes.Shtëpia më e lartë u nda në një shtëpi për çiftin dhe një shtëpi për fëmijët.
Shtëpia më e rëndësishme ishte pothuajse e padukshme,si sandviç në mes një dhome xhamigjysmë brenda,gjysmë jashtë-për banim.Burri kishte dhomën e tij,apo më mire të themi
stacionin e tij.Një lift -3x3.5 m- i cili lëvizte lirshëm në mes të tri shtëpive,duke ndërruar
planimetrinë dhe performancën e katit kur stacionohej në njërin apo katin tjetër.Një mur i
vetëm ndërpriste secilën shtëpi/kat, afër ashensorit.Përmbante çdo gjë që mund t’i nevojitej
bashkëshortit-libra,vepra arti,etj..Lëvizja e ashensorit ndryshonte çdo here arkitekturën e
vilës.Kështu , një makinë përbënte zemrën e vilës. (3)
Dhomat e fjetjes janë vendosur në “kutinë” jo-transparente prej betony.Së këndejmi,vetëm
disa hapje të vogla në formë rrethore vendosin lidhjen me ambientin e jashtëm.Kualiteti i
dhomave rastis me pozitën dhe orientimin e këtyre dritareve.Tre tipa të ndryshme të dritarëve
definohen të lidhura ngushtë me tri shfrytëzimet e ndryshme të hapësirës.

Fig 4 -Rem Koolhaas-BORDEAUX VILLA,Floirac,Francë-1994/1996

Fig 4.1 – Prerjet dhe Dukjet e vilës

Sfida inxhinierike e Vilës “fluturuese”
Dizajni kryesor i Vilës përkonte me ngritjen pezull të masës së madhe-katit të dytë.Çelësi
ishte të gjendej një mënyrë që të ngrihej kati pa u bazuar në zgjidhje të rënda strukturale e
problematike .Për më tepër siç vihet në pah nga Cecil Belmond,problemi i ngritjes së masës
arkitektonike për të krijuar lehtësi nuk është fare problem i ri në arkitekturë,edhe Villa
Savoye nga Le Corbusier përpiqet të arrij këtë efekt të elegances dhe lehtësie mirëpo pa i ikur
mënyrës konvencionale të ngritjes në ajër përmes këmbëve. (5)

Fig 4.2- Skema aksonometrike e vilës

Natyra si burim i formës
Arkitektët e së kaluarës dhe ata modern kanë shqyrtuar çështjet më bashkëkohore filozofike
dhe të shkencave natyrore me qëllim të zhvillimit të strategjive të reja të dizajnit.Nocionet e
teorisë organike në arkitekturë kanë çuar deri tek imitimi Platonik i formave natyrore.

Aplikimi i formave shtazore dhe bimore në zbukurimet e ndryshme ndoshta përbën pjesën më
të madhe të rastëve ku shihet qartë imitimi i natyrës në arkitekturë,por ky parimi jo çdo herë
është kufizuar në detaje të vogla.

Ekologjia
Një ndërtesë mund të shihet si e ndërtuar nga banorët e vet, por mund gjithashtu të shihet si
një bimë që ritet nga toka.
Kohëve të fundit,arkitektura ekologjike është bërë fokusi i shumë studimeve të nxitura nga
krizat energjetike të viteve 1970-ta.Megjithatë,derisa përpjekjet për të zhvilluar sisteme të
qëndrueshme arkitekturale me përdorim dhe humbje minimale të energjisë janë më se të
rëndësishme , po ashtu duhet shqyrtuar edhe implikimet teorike të ekologjisë. (6)

3.METODOLOGJIA
Metodat e zbatuara në procesin e këtij projekti janë :
-Metoda gjithëpërfshirëse,përmes punës në terren;
-Metoda e hulumtimeve;
-Metoda e analizës së lokacionit në terren;
-Platforma digjitale -geoportal-i;

4.PËRSHKRIMI I GJENDJES EGZISTUESE
4.1 Analizat e lokacionit
Parcela e përzgjedhur kufizohet me parcela tjera të lira nga ndertimet.Konfigurimi i terenit
është kryesisht i pjerrët.Diellosja është e mjaftueshme.Parcela për shkak të konfigurimit të
terrenit nuk lejon depërtimin e erërave të forta , gjë që i jep përparësi të dukshme
parcelës.Gjelbërimi dhe lisat e lartë janë gjërat të cilat e karakterizojnë lokacionin,e që janë të
pranishme në masë të madhe.Për arsye të reshjeve të bores , kryesisht reshjeve të mëdha ,
është evidentuar rreziku i mundshëm,duke parandaluar përmes gjelbërimit të lartë i cili e
mbron parcelën nga vërshimet e mundshme.
Vizurat në këtë parcelë më kanë shtyrë të bëj projektimin e kësaj vile në këtë parcelë si dhe
Ambienti natyral të rritë inspirimin dhe kreativitetin .

Fig.5: Foto nga lokacioni

12

4.2 Qasja dhe lëvizshmëria

Parcela ka qasje me rrugën e fshatit Jezerc, ku përmes fshatit kalohet në qendrën e qyteti të
Ferizaj dhe gjithashtu me qytetit të Prizerenit.Kushtet infrastrukturore nuk janë në gjendje
shumë të mirë pasi që mungojnë trotuaret.

Fig 5.1 – Qasjet në lokacion

Fig 5.2- Lokacioni dhe lëvizshmëria

4.3 Gjenda ekzistuese e lokacionit

Lokacioni është i rrethuar me gjelbërim të lartë ku në lokacionin e përzgjedhur është
Kushtuar kujdes i veçantë i ruajtjes së këtij gjelbërimi ku vila e projektuar nuk do të pengojë
Vizurat dhe kushtet aktuale të natyrës.

Fig 5.3 -Foto nga gjendja egzistuese

Fig.5.4-Analizat e lokacionit dhe diellosja

5.KONCEPTI I DIZAJNIT HAPSINOR
5.1 Analiza e funksionit
Vila do të jetë e tipit malorë me banim të përkohshëm. Është e paraparë për një familje katër
anëtarëshe , dy prindërit dhe dy femijët. Prindi profesionin e ka piktorë , ku brenda kësaj vile
është dhe hapësira për zhvillimin e talentit dhe ekspozimin e punimeve gjatë qëndrimit në
këtë vilë .
Vila është e projektuar me kulm të pjerrët për shkak të reshjeve të shumëta gjatë stinëve të
ftohëta dhe për shkak të përshtatjes më të favorshme me lokacionin. Është e ndarë në dy
volume me madhësi të njejtë si dhe volumi në mesë ku për të tri pjesët është vetëm një hyrje
dhe nderlidhja tyre bëhet nga hapësirat e brendshme.
Njëri nga volumet e përmban hapësirën e qëndrimit ditorë , tryezarinë dhe kuzhinën.
Volumi i cili ndodhet ndërmjet dy volumeve do të shfrytëzohet kryesisht nga pronari i vilës
Ku do të shërbejë si hapësirë për zhvillimin e talentit dhe ekspozimin e punimeve . Vizurat
do të jenë nga pjesa jugore e lokacionit . Është siguruar një hapësirë e përshtatshme dhe
me pamje te bukur nga natyra për inspirim.Volum dyt përmban nyjet sanitare duke përfshirë
banjon e përbashkët dhe banjon personale për çiftin . Të dy banjot janë me orientim nga pjesa
veriore dhe është siguruar hapja për ventilim natyral . Në volumin e dytë është dhoma e
fjetjes e çiftit me garderobë dhe banjo personale që shfrytëzohen vetëm nga çifti.Në këtë
pjesë po ashtu është edhe komunikimi vertical i cili te dërgon në katin e parë ku aty do të jenë
dy dhoma të gjumit për të dy fëmijët .
Niveli i bodrumit e përmban hapësirën për garazhë si dhe hapësirën për deponimin e gjërave
si dhe pjesën për deponimin e materileve për pikturorin. Në nivelin e bodrumit hyjmë përmes
rampës deri tek pjesa për parkimin e veturës. Kurse tek pjesa e hapësirave deponuese për
piktorin arrijmë nga komunikimi vertikal.

5.2 Analiza e konstruksionit

Konstruksioni i paraparë për këtë vilë është kryesisht nga konstruksioni i çelikut . Është
pjesërishtë montazhë. Konstruksioni i çelikut do të ndahet në tre module për njërin volum dhe
tre module tjera për volumin tjetër.

Përparësitë e sistemit montazhë :

-Kosto e ulët
-Miqësor me ambientin
-Fleksibilitet
-Struktura -elemente kualitative
-Zvogëlojnë pengesat në kantier (kohë)
-Reduktojnë kohëzgjatjen e ndërtimit
-Mbulimi i hapësirave të mëdha
-Siguria,etj.

5.3 Analiza e instalimeve
Në këtë projekt kemi menduar të përdorim një metodë të thjeshtë dhe modern për ngrohje dhe
Ventilim.Ky process do të kryhet përmes së futjes së gypave nga pjesa e jashtme e objektit
të cilët e fusin ajrin në distancat më të thella ndër objekt dhe me anë të rregullatorit ajri do të
përshtatë temperaturën varësisht nga sezonat,gjatë verës do të ketë ajr të ftohtë ndërsa gjatë
dimrit një temperature e ngrohtë konstante.

5.4 Analiza e materialeve
Materialet të cilat janë përdorur për ndërtimin e kësaj vile kryesisht do të jenë materiale
natyrore për arsyen edhe e vendosjes në lokacion . Konstruksioni kryesor do të jetë nga çeliku
kurse pjesët e murëve ndarëse do të jenë të muratuara me blloçe ndarëse. Në pjesët e
enterierit do të dominojë druri si material duke u përshtatur në maksimum me konceptin
e vilës.

6.PËRMBLEDHJE
Përmes dizajnimit të këtë kësaj vile arrita atë se çfarë kisha si synim.Të ruhet në maksimum
natyra , dizajnimi i kësaj vile të mos jetë pengesë për natyrën por të gërshetohen ndërmjet
vete.Dizajnimi i një vile funksionale, inspiruese dhe me vizura të bukura . Vila është paraparë
për katër anëtarë dhe ka hapësirë të mjaftushme të shfrytëzueshme për secilin anëtarë .
Gjithashtu kjo vilë mund të shërbejë edhe për agroturizëm,ku përmes vizitës në këtë
lokacion të kalojnë kohe relaksuese dhe të njihen gjithashtu me bukuritë dhe historinë e
këtij fshati.

